
ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ ՏԱՐԱԾՔ  ՏՐԱՄԱԴՐԵԼՈՒ ՄԱՍԻՆ
          Հիմք ընդունելով Հայաստանի Հանրապետության քաղաքացիական օրենսգրքի 685-րդ հոդվածով, <<Պետական ոչ առևտրային կազմակերպությունների մասին>> Հայաստանի Հանրապետության օրենքի 5-րդ հոդվածի 2-րդ մասով և Հայաստանի Հանրապետության կառավարության 2011 թվականի փետրվարի 17-ի թիվ 304-Ն որոշմամբ հաստատված կարգի 3-րդ կետի  3-րդ ենթակետով և 5-րդ կետով սահմանված դրույթները` Հայաստանի Հանրապետության կառավարությունը ո ր ո շ ու մ է.


1. «Հայաստանի Հանրապետության կառավարությանն առընթեր պետական գույքի կառավարման վարչության աշխատակազմ» պետական կառավարչական հիմնարկի տնօրինության 66 000 000 ՀՀ դրամ շուկայական արժեքով Երևան քաղաքի, Արաբկիր համայնք, Վ.Վաղարշյան 24 հասցեում գտնվող շենքի նկուղային հարկից 419.3 քառ.մետր ընդհանուր մակերեսով տարածքը  /այսուհետ՝ տարածք/ հետ վերցնել «Երևանի Ալ.Շիրվանզադեի անվան հ.21 հիմնական դպրոց» պետական ոչ առևտրային կազմակերպությունից և 15 /տասնհինգ/ տարի ժամկետով, անհատույց օգտագործման իրավունքով հանձնել «Երևանի պարարվեստի և պլաստիկայի խորեոգրաֆիկ քոլեջ» հիմնադրամին /գտնվելու վայրը՝ ք.Երևան, Հ. Քոչարի փող. 7շ., բն.38/՝ իր կողմից ներկայացված ծրագրով նախատեսված աշխատանքների իրականացման համար:


2. Հայաստանի Հանրապետության կառավարությանն առընթեր պետական գույքի կառավարման վարչության պետին` սույն որոշումն ուժի մեջ մտնելուց հետո, երկամսյա ժամկետում, «Երևանի պարարվեստի և պլաստիկայի խորեոգրաֆիկ քոլեջ» հիմնադրամի /այսուհետ՝ Հիմնադրամ/ հետ կնքել սույն որոշման 1-ին կետում նշված տարածքի անհատույց օգտագործման մասին պայմանագիր /այսուհետ` պայմանագիր/` դրանում նախատեսելով, որ 

1) Հիմնադրամը պարտավոր է սույն որոշման 1-ին կետում նշված տարածքի հիմնանորոգման աշխատանքների իրականացման և մասնագիտական անհրաժեշտ գույքով ապահովելու համար 3 /երեք/ տարվա ընթացքում կատարել 11 մլն. ՀՀ դրամի ներդրումներ, հետևյալ համամասնությամբ՝

 1-ին տարի՝ 8 միլիոն ՀՀ դրամ,

 2-րդ տարի՝ 2 միլիոն ՀՀ դրամ,

 3-րդ տարի՝ 1 միլիոն ՀՀ դրամ: 
      2) սույն կետի 1-ին ենթակետով սահմանված ներդրումային պարտավորությունները չկատարելու կամ մինչև 50 տոկոս կատարելու դեպքում Հիմնադրամը 3 ամսվա ընթացքում պարտավոր է կատարել նախատեսված, բայց չկատարած ներդրումներն ամբողջությամբ՝ միաժամանակ Հայաստանի Հանրապետության պետական բյուջե վճարելով տուգանք՝ չկատարված ներդրումների գումարի 20 (քսան) տոկոսի չափով,

     3) սահմանված ժամկետում նախատեսված ներդրումները 50 կամ ավելի տոկոսով կատարելու, սակայն ամբողջությամբ չկատարելու դեպքում, Հիմնադրամը 2 ամսվա ընթացքում պարտավոր է կատարել նախատեսված և չկատարած ներդրումներն ամբողջությամբ` միաժամանակ Հայաստանի Հանրապետության պետական բյուջե վճարելով տուգանք՝ չկատարած ներդրումների գումարի 15 (տասնհինգ) տոկոսի չափով,
     4) պայմանագրից ծագող գույքային իրավունքների պետական գրանցման ծախսերը ենթակա են իրականացման Հիմնադրամի միջոցների հաշվին:

	
	Իրավական ակտի հիմնավորումը 

/<Անհատույց օգտագործման իրավունքով տարածք տրամադրելու մասին> ՀՀ կառավարության որոշման նախագիծ/


	1. 
	Անհրաժեշտություն

	
	      Երևանի քաղաքապետը 11.03.2013թ. թիվ 01/20-2775 գրությամբ դիմել է ՀՀ կառավարությանն առընթեր պետական գույքի կառավարման վարչություն՝ «Երևանի Ալ.Շիրվանզադեի անվան հ.21 հիմնական դպրոց» ՊՈԱԿ-ին անհատույց օգտագործման իրավունքով ամրացված Երևան քաղաքի, Արաբկիր համայնքի, Վ.Վաղարշյան 24 հասցեում գտնվող շենքի նկուղային հարկից 419.3 քառ.մետր ընդհանուր մակերեսով տարածքը՝ մշակութային գործունեություն իրականացնելու նպատակով, անհատույց օգտագործման իրավունքով 15 տարի ժամկետով «Երևանի պարարվեստի և պլաստիկայի խորեոգրաֆիկ քոլեջ» հիմնադրամին տրամադրելու խնդրանքով:

      Հաշվի առնելով կազմակերպության առջև դրված նպատակներն ու խնդիրները, ինչպես նաև առաջնորդվելով ՀՀ քաղաքացիական օրենսգրքի 685-րդ հոդվածով և ՀՀ կառավարության 17.02.2011թ. թիվ 304-Ն որոշմամբ հաստատված կարգի 3-րդ կետի 3-րդ ենթակետով և 5-րդ կետով սահմանված դրույթներով ՀՀ կառավարությանն առընթեր պետական գույքի կառավարման վարչությունը մշակել և շրջանառության մեջ է դրել ՀՀ կառավարության նշված որոշման նախագիծը: 

	2.
	Ընթացիկ իրավիճակը և խնդիրները

	
	        «Երևանի պարարվեստի և պլաստիկայի խորեոգրաֆիկ քոլեջ» հիմնադրամի կողմից ներկայացված գործարար ծրագրի համաձայն հիմնադրամի նպատակն է հայկական ժողովրդական և ազգագրական պարանմուշների պահպանումը, տարածումն ու զարգացումը, պարարվեստի բնագավառում նախադպրոցական և արտադպրոցական ուսուցումը, սոցիալապես անապահով, բազմազավակ ազատամարտիկների, ծնողազուրկ և սոցիալական այլ ծրագրերում ընդգրկված ընտանիքների երեխաների համար պարուսուցման անվճար դասընթացների կազմակերպումը, հայկական ժողովրդական պարարվեստը միջազգային ամենատարբեր փառատոններին և մրցույթներին ներկայացնելն ու արտերկրի համանման կազմակերպությունների հետ ստեղծագործական կապերի հաստատումն ու ամրապնդումը, ինչպես նաև մշակութային այլ ծրագրեր: Երևան քաղաքի, Արաբկիր համայնքի, Վ.Վաղարշյան 24 հասցեում գտնվող  շենքի նկուղային հարկից 419.3 քառ.մետր ընդհանուր մակերեսով տարածքը Հիմնադրամին տրամադրելու դեպքում, «Երևանի պարարվեստի և պլաստիկայի խորեոգրաֆիկ քոլեջ» հիմնադրամը պարտավորվել է 3 /երեք/ տարվա ընթացքում կատարել 11 մլն. դրամի ներդրումներ՝ տարածքի հիմնանորոգման աշխատանքների իրականացման և մասնագիտական անհրաժեշտ գույքով ապահովելու համար: 
          Հաշվի առնելով վերը նշվածը, ՀՀ կառավարությանն առընթեր պետական գույքի կառավարման վարչությունը՝ նշված տարածքն անհատույց օգտագործման իրավունքով 15 տարի ժամկետով «Երևանի պարարվեստի և պլաստիկայի խորեոգրաֆիկ քոլեջ» հիմնադրամին տրամադրելու նպատակով մշակել և շրջանառության մեջ է դրել «Անհատույց օգտագործման իրավունքով տարածք տրամադրելու մասին» ՀՀ կառավարության որոշման նախագիծը:

	3.
	Տվյալ բնագավառում իրականացվող քաղաքականությունը

	
	      Սկզբունքային փոփոխություններ չկան:



	4.
	Կարգավորման նպատակը և բնույթը

	
	       «Երևանի պարարվեստի և պլաստիկայի խորեոգրաֆիկ քոլեջ» հիմնադրամի առջև դրված նպատակների իրականացման համար անհրաժեշտ տարածքով ապահովում:  

	5.
	Նախագծի մշակման գործընթացում ներգրավված ինստիտուտները և անձինք

	
	      Նախագծի մշակմանը այլ ինստիտուտներ և անձինք չեն մասնակցել:



	6.
	Ակնկալվող արդյունքը

	
	       «Երևանի պարարվեստի և պլաստիկայի խորեոգրաֆիկ քոլեջ» հիմնադրամին տարածքով ապահովում:  

	7. 
	Այլ տեղեկություններ

	
	չկան


	
	«Անհատույց օգտագործման իրավունքով տարածք տրամադրելու մասին» ՀՀ կառավարության որոշման նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին տեղեկանք



	1. 
	Այլ իրավական ակտերում փոփոխությունների և /կամ լրացումների անհրաժեշտությունը

	
	չկա



	2.
	Միջազգային պայմանագրերով ստանձնած պարտավորությունների հետ համապատասխանությունը

	
	ստանձնած պարտավորություններ չկան




	
	Տեղեկանք հասարակության մասնակցության մասին



	1. 
	Հասարակությանը նախագծի վերաբերյալ իրազեկումը

	
	Որոշման նախագծի քննարկմանը հասարակությունը չի ներգրավվել, քանի որ այն լայն հասարակական շահերի խնդիրներ չի շոշափում:




Տ Ե Ղ Ե Կ Ա Ն Ք
«Անհատույց օգտագործման իրավունքով տարածք տրամադրելու մասին»  Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման մարմինների բյուջեում ծախսերի և եկամուտների էական ավելացման կամ նվազեցման վերաբերյալ
«Անհատույց օգտագործման իրավունքով տարածք տրամադրելու մասին» Հայաստանի Հանրապետության կառավարության որոշման նախագծի ընդունման կապակցությամբ ՀՀ պետական բյուջեում ծախսերի և եկամուտների էական ավելացում կամ նվազեցում չի նախատեսվում:

ՏԵՂԵԿԱՆՔ

«Անհատույց օգտագործման իրավունքով տարածք տրամադրելու  մասին» ՀՀ կառավարության որոշման նախագծի վերաբերյալ շահագրգիռ նախարարություններից ստացված առարկությունների և առաջարկությունների վերաբերյալ 

	Առարկության, առաջարկության հեղինակը, գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	1
	2
	3
	4

	ՀՀ կրթության և գիտության նախարարութուն
06.06.2014թ.

01/12/6354-14

ՀՀ կառավարությանն առընթեր անշարժ գույքի կադաստրի պետական կոմիտե

08.04.2014թ.

թիվ Ե/7.2/2079-14

ՀՀ Երևանի քաղաքապետարան        09.04.2014թ.                               թիվ 01/7-20060Հ

ՀՀ ֆինանսների նախարարություն

08.04.2014թ.

թիվ 1.45-1/5457-14

ՀՀ արդարադատության նախարարություն

22.04.2014թ. 

թիվ 01/2616-14


	1. Որոշման նախագծի վերաբերյալ առաջարկություններ և առարկություններ չկան:

1. Որոշման նախագծի վերաբերյալ առաջարկություններ և առարկություններ չկան:

1. Որոշման նախագծի վերաբերյալ առաջարկություններ և առարկություններ չկան:

1. Որոշման նախագծի վերաբերյալ առաջարկություններ և առարկություններ չկան:

1. Որոշման նախագծի վերաբերյալ առաջարկություններ և առարկություններ չկան:


	:

	























